АКАФИСТ
святому праведному АЛЕКСИЮ, пресвитеру Московскому
Кондак 1
Избранный угодниче Христов и великий в скорбех помощниче, пра​ведный отче Алексйе! К тебе яко к тёплому предстателю мы грёшнии со дерзновением притекаем и умильно взываем: умоли о нас всесйльнаго Бо​га, не попустити нам блуждати по распутиям греховным, но просветите и наша сердца духом твоея любвё, да зовём ти: Радуйся праведный старче Алексйе, утешителю благостный.
Шяп 55
ИЬ «э*х^
ИСК!
К» СК* СП» Ш
Икос 1
/
Ангелов Творец яви в рождении твоём молитвенное заступление свя​тителя Филарета, егда, не могущу матери разродйтися тобою, родитель твой прйтечё к нему, и того молит​вою явлен был есй в мир сей во вре​мя совершения Божёственныя Евха​ристии, показуя тем, яко будеши ве​ликий служитель таинств церков​ных. Сего ради взываем тй:
Радуйся, святителем Филаретом благословенный и воспитанный; ра​дуйся, от пелён того подвижническо​му житию научйвыйся.
Радуйся, отрасль родителей пречестных, плод благий принёсшая; радуйся, яко издётска гласом своим Бога прославлял есй.

Радуйся, благоговение и любовь ко службам Божиим от отца унаслёдова-вый; радуйся, от матери твоея стран-ноприймство и попечение о ближних восприявый.
Радуйся, ущеса своя к пению цер​ковному от, рождения приклонйвьш; радуйся, во еже не видети .суеты, оче​са своя в горняя вперйвый.
Радуйся, праведный старче Алек-сйе, утешителю благостный.
Кондак 2
Видя человеколюбец Господь ши​роту сердца твоего, готоваго послужй-ти ближним своим, яви в благослове​нии матери твоея волю Свою, да буде​ши не врач телес, но пастырь Церкви Христовы, врачуяй души притекаю-

щих к тебе, тем же вси людие, вйдя-ще образ добраго пастырствования твоего, воззовут Богу: Аллилуиа.
Икос 2
Разумом Божественным просве​щён, узрел есй путь спасения во отсе​чении воли своея , егда поставлен был есй причетником во храм Богомате​ри, с вёдием терпением восприял есй суровство начальствующего, и тако возрастил есй в сердце твоём плод Христова смирения. Многолетнее твоё терпение славяще, возглашаем ти тако:
Радуйся, послушниче усердный; ра​дуйся, яко Богу работал есй нелёностно.
Радуйся, укорёния и поругания яко Божие изволение восприявый; радуй-

ся, осуждати и укоряти других всегда избегавый.
Радуйся, поучавый обличающих нас яко благодетелей почитати; радуйся, призывавый ради блага ближних своих себе утееняти.
Радуйся, благим супружеством сво​
им и нам образ честнаго брака явй-
вый; радуйся, в супружнице твоей до​
браго помощника на пути Христовом
обретый. •
о
Радуйся, йраведный старче Алек-сйе, утешителю благостный.
Кондак 3
Сила Вышняго обрёте в тебе со​суд честен и по посвящении во иерея продолжайте вести тя чрез горнило испытаний. Служил бо есй

не в веси дальней, якоже хотяше, но во граде Москве, в церкви малаго прихода, ид еже осемь лет богомоль​цев не имев, николйже возроптал есй. Ныне же предстойши со дерз​новением Престолу Божию, ,поя песнь: Аллилуиа.
Икос 3
Имея тщание к совершению служб церковных, на кййждо день служение Божёственныя Литургии учинил есй и к покрову Богоматери и заступничеству святителя Нико​лая прибегая, весь путь жития твое​го молитвою озарил есй. Сего ради воспеваем тя сйце:
Радуйся, служителю алтаря рев​ностный; радуйся, яко бодрствовал
8      '

019 СЮ 015 019 019 019 СЮ 019 0(9 СЮ С19 019019 С19 019 019
есй в молитвенном подвизе непре​станно.
Радуйся, в Бозе все упование твоё полагавый; радуйся, в долгих испыта​ниях непоколебим пребывый.
Радуйся, яко крест на перси прияв, сраспинал есй Христу плоть свою со страстьмй и похотьмй; радуйся, яко получив епитрахиль на выю свою, Дары Духа Святаго неоскудно исто​чал есй.
Радуйся, яко поясом препоясав чре​сла своя, заутро на нивы делания Господня изшёл есй; радуйся, яко взявся за рало Христово, не направ​лял есй вспять стопы твоя.
Радуйся, праведный старче Алек-сйе, утешителю благостный.

Кондак 4
Бурю моря житёйскаго, сластолюби​ем, злобою и гордынею волнуемаго, всем житием твоим научал есй пре-плывати в кораблецё покаяния, да и мы, являя живую веру и трепетную любовь ко Господу, сподобимся воспе-вати Ему и на небесёх песнь хвалеб​ную: Аллилуиа.
Икос 4
Слыша о богоугоднем житий тво​ём, начаша прибегати к тебе ищущий спасения, обретая в тебе чадолюбйва-го отца и утешителя, ты же нелёност-но поучал есй я покаянию и служе​нию ближним, самоотречённому. Тем же и нас, якоже и чад твоих, научи истинному деланию на пажитях душ наших, да славим тя благодаряще:

Радуйся, в век оскудения благочес​тия несокрушимым сосудом веры явй-выйся; радуйся, нелёностным пропо-вёданием в обмирщённая сердца се​мена благих деяний сёявый.
Радуйся, глашатаю любвё Божия всем скорбящим и отчаявшимся; ра​дуйся, ожесточённых злобою любо-вию своею к покаянию обращал есй.
Радуйся, научивый в живущих с на​ми образ Божий почитати; радуйся, призывавый почивших неустанно по-
минати.
Радуйся, не отревая немощных, им по силе их делание полагавый; радуй​ся, в постоянстве малого делания за​лог духовнаго возрастания указавый.
Радуйся, праведный старче Алек-сйе, утешителю благостный.

Кондак 5
Звезда есй, на небесёх святости воз-сиявшая, свётиши светло, в сонме пра-ведных и исповедников российских землю нашу просвещая, тем же, зряще тя, праведный отче Алексйе, прослав​ляем прославлыпаго тя Господа, зову​ще Ему: Аллилуиа.
Икос 5
Видя._ обильным любовию серд​цем своим окрест тебе в нищете живущйя, подавал еси им, елико имяше, уповая, яко не оставит Гос​подь и дом твой. Даждь и нам стя-жати сердце милосердное и научи ны невозбранно внимати воле Бо-жией, да восхваляюще глаголем ти сицевая:

Радуйся, Христа возлюбив, не при​леплялся есй к сокровищам земным; радуйся, яко великий купец небесное богатство стяжал еси.
Радуйся, милосердием души наша обогащати научаяй; радуйся, некра-домое богатство душам верных ис-прошаяй.
Радуйся, светом трисолнечным сер​дца человёческия просвещаяй; радуй​ся, выну о пользе душевной пекййся.
Радуйся, рачителю целомудрия; ра​дуйся, хранителю чистоты.
Радуйся, праведный старче Алек​сйе, утешителю благостный.
Кондак 6
Проповедал есй пастве своей по​каяние и вкушение бессмёртныя

трапезы Агнчи, да не взалчут более страстей, но восприймут мир и лю​бовь Христову и поучаются любйти ближних своих с самоотвержением и утеснением себе, да благо им будет, и да взывают радостно: Аллилуиа.
Икос 6
Возсиял еси в первопрестольнем гра​де Москве глашатаем жизни неветшаю-щия, древним отцём, в пустынех под​визавшимся, равный; людем, в суете пребьшающим и различными злоучё-нии прельщаемым, открывал еси лю​бовь, милосердие и правду Божию. Та​ковому о тебе произволению Божию дивящеся, вопием ти:
Радуйся, неустанный проповёдниче любвё к Богу и ближним; радуйся,



яко вслед за Апостолом наставлял еси друг друга тяготы носйти,
Радуйся, во граде яко в пустьши жи-вый; радуйся, пустыню града, богат​ством слёз твоих оросйвый.
Радуйся, яко пожил еси в мире премйрно; радуйся, яко и на земли выну предстоял еси Христу.
Радуйся, ожесточённая сердца теп​лотою твоея любвё воздёлавый; ра​дуйся, и щлне помогаеши ^стражду​щим душевный покой обретати.
Радуйся, праведный старче Алек-сйе, утешителю благостный.
Кондак 7
Хотя человеколюбец Господь поста-вити тя в трудную годину утешителем скорбящих.я страждущих, посла тебе

аз аз аз аз аз аз аз аз ш а'I скорбь великую в тяжкой болезни и смерти супружницы твоей, да ничто уже земное не связует сердце твоё, но да приложйши к ревности ревность и приймеши благодать на благодать, на​учая пёти всех: Аллилуиа.
Икос 7
Новый путь духоноснаго старче-ствования на стогнах града Москвы яви тебе Господь в словесёх праведно​го Иоанна, пресвитера Кронштадтска​го, указуя, да восприймеши всю скорбь человеческую яко свою, мо​литвою и теплотою любвё сию вра​чуя. Тем же и наша скорби отыми от нас, да радуяся взываем ти:
Радуйся, благодать кронштадтскаго Светильника обильно восприёмый;

радуйся, яко врач искусный душ че​ловеческих явйвыйся.
Радуйся, вставший на страже скорб​ных сердец человеческих; радуйся, от обращавшихся к тебе именование до-браго пастыря стяжавый.
Радуйся, заблудших овец к Пасты-реначальнику приводйвый; радуйся, от волков хищных тех невреждённо сохранйвый.
Радуйся, яко широтою любвё твоея всех объял есй; радуйся, яко надежду на Бога полагати научал есй.
Радуйся, праведный старче Алек-сйе, утешителю благостный.
Кондак 8
Странноприимная деяния соверша-ти тщашеся, учинил есй при храме

приют чадом, не имущим родителей, назидая их словом и житием своим, да возрастая в благом попечении и любвё, благодарственно воспевают Богу: Аллилуиа.
Икос 8
Весь есй, праведный отче Алексйе, николйже суетою связанный, посреде людей пребывая, выну Бргу предсто​ял и работал есй. И нас, в суету по​гружённых, научи твоему в мире премйрному житию, да усердно тебе
воспом:
Радуйся, детскую младость души твоея сохранйвый; радуйся, тою мла​дая сердца к Богу приводйвый.
Радуйся, явйвыйся сиротствущим чадолюбивая мати; радуйся, порож-
-Й18К-

ТЯ
/     «-.
/
даяи души чад своих духовных для вёчнаго живота.
Радуйся, преизряднейший пастырю; радуйся, яко от скверн мира сего ограждатися чад своих научал есй.
Радуйся, чтущим тя верный пред Богом ходатаю; радуйся, призываю​щим тя непреложное упование.
Радуйся, праведный старче Алек​сйе, утешителю благостный;
г

Кондак 9
Всем, притекающим к тебе в скорби, наставник изрядный явился есй, отче Алексйе, подвизая людей к покаянию и самоукорению, терпению же в скор-бех неистощимому, да за сие благода-ряще, Богу поют: Аллилуиа.
Икос 9
Витийствующий язык умолча, зря како ты, старче Алексйе, служение своё в простоте совершая и мудрость века сего посрамляя, всяку гордыню человеческую яко прах от лица ветра возметал есй. Сего ради похваляем тя сйце:
Радуйся, яко не хитросплетением словес, но силою правды Бржия души призывал есй; радуйся, яко вознесён​ную гордыню века сего смирением сокрушал есй.
Радуйся, словесы своими не кре​пость человеческую, но силу Божию являвый; радуйся, яко нестареющую мудрость евангельскую живу и дёй-ственну показавый.

Радуйся, исполненный ревности по Бозе Вседержителе; радуйся, ревните​лю уставов церковных.
Радуйся, искусный властителю сове​
сти человёческия; радуйся, всем бе
вся, да спасёши души, Богом тебе
вручённыя.
,
Радуйся, праведный старче Алек​сйе, утешителю благостный.
Кондак 10
Спасения от временных тягот по​учал есй в} переселении во слывшия хлебородными земли не искати, егда глад, мор и междуусобныя брани по-стигоша страну нашу. Заповедал есй жительства своего не оставляти и восприяти трудности яко наказание Божие, за умножение беззакония по​пущенное, Богу взывая: Аллилуиа.

Икос 10
Стена непоколебимая упования на Господа явился есй, отче Алексйе, яко скала крепкая сокрушая тревол​нение житейское, малодушие и уны​ние в душах людей, к тебе прибегаю​щих и с любовию зовущих ти:
Радуйся, адаманте веры несо​крушимый; радуйся, узревший с бо​гомольцы храма пред годиною бед​ствий, како лияше слёзы Богоматерь на чудотворней иконе Ея :Феодоров-ской.
Радуйся, разделйвый с народом российским скорби, Богом низпослан-ные; радуйся, глад и хлад приявый яко наказание Божие,
Радуйся, злато в горниле скорбёй очищенное; радуйся, надёждею на

милосердие Божие страждущия души врачевавый.
Радуйся, помощниче скорый; радуй​ся, призьгоающим тя в скорбных об-стояниях щит и ограждение.
Радуйся, праведный старче Алек​сйе, утешителю благостный.
Кондак 11
Пение всеумилённое приносим ти, отче сдосточудне, прославляя блаженную кончину и погребение твоё, молитвами первосвятйтеля и исповедника Тихона, Патриарха Всероссййскаго, напутствованное. Веруем, яко предстойши в свете не-вечёрнем Престолу Пресвятыя Тро​ицы, выну поя: Аллилуиа.

Икос 11
Светозарным светильником явился есй, даров Божиих исполнен и умно​жали таланты, яже дадё тебе всех Бог. В житий бо твоём являл есй дары прозрения и исцеления, подвизая нас глаголати тебе похвалы сия:
Радуйся, яко от детских лет был есй Господу верен; радуйся, многих даро​ваний от Него сподобивыйся.
Радуйся, лучу благодати в мире яв​ленный; радуйся, ризами света Хрис-
това одеянныи.
/
и
Радуйся, помогйй обрести сына отчаявшейся матери из града То​больска, юже к тебе преподобный Серафим направи; радуйся, и ныне в трудных обстояниях о нас к Богу ходатаеши.

Радуйся, прозорлйвостию и чудо-творёньми люди в вере стояти утвер-дйвый; радуйся, отеческим попечени​ем и молитвою не имёвшия веры ду​ши к Богу обратйвый.
Радуйся, праведный старче Алек-сйе, утешителю благостный.
Кондак 12
Благодати исполнен, яко сосуд Ду​ха Святаго избранный, породил есй духом многая чада твоя, да зряще житие их, окрест живущий уразуме​ют яко любовь в Бозе к ближнему залог мира и благоденствия есть, и тако благодарственно воззовут Богу: Аллилуиа.

Икос 12
Поюще житие твоё и прославление, веруем, яко многомощно есть пред Престолом Владычним твоё за ны хо​датайство, мощи же твой сокровищем многоценным имуще, к ним припада​ем яко к сосуду благодати неистощи​мому и согласно ублажаем тя:
Радуйся, гражданине Иерусалима небёснаго; радуйся, благйй наставни-че, возрастйвый в чадех свбйх преслав-ных отцёв.
Радуйся, яко был есй на земли хра​мом живым, Господу посвящённым; радуйся, яко предстойши днесь Пре​столу Вседержителя.
Радуйся, старцев оптинских собе-сёдниче; радуйся, кронштадтского Светильника сомолйтвенниче.

Радуйся, яко община твоя образ бысть купножйтельства христианскаго; радуйся, яко чада твоя свидетельством кровей своих Христа исповёдаша.
Радуйся, праведный старче Алек-сйе, утешителю благостный.
Кондак 13
О предйвный пастырю и тёплый о нас к Богу молйтвенниче, праведный отче Алексйе! Не отрйни нас немощ​ных, совершающих похвальное пение сие, и научи волю Божию невозбран​но творйти, да сподобимся и в буду​щем вёце благодарственно воспевати Творцу и Богу нашему: Аллилуиа.
Сей кондак глаголи трижды и паки икос 1 и кондак 7.

Молитвы
святому праведному Алексию, пресвитеру Московскому
Молитва 1
К тебе, о праведный отче Алексйе, мы, грешнии и недостоинии, притека​ем и со умилением взываем ти: призри ныне мйлостивно с высоты святыя своея на Отечество наше и нас, тя прославляющих. Приявший в житий своём тяготы людей и сердцем, милую​щим понесый скорби их, приимй в молитвенное твоё предстательство и нас, грехи многими обременённых и суетою мира сего утруждённых.

И
В тебе, о дивный старче, прославися Господь, явив тя тайнником милости Божией. Тя призываем неотступно: буди врач душам и телесём нашим, унывающим — утешитель, малодуш​ным дерзновение низпослй, помра​чённых злобою всепрощению научи, воздержанию способствуй. Воспламе​ни, благйй делателю винограда Хрис​това, хладные сердца наша рёвнос-тию служёйия твоего, научи молитве непрестанной и деятельной любвё с утеснением себе ради блага ближних наших. Укрепи молитвами твоими ча​да Церкви нашея, да поживём в люб​вё и мире, а вне ограды церковныя пребывающий да уразумеют Христо​ву Истину и вкупе с нами прославят Животворящую и Нераздельную Тро-
I» «т» ат» Е«ш'ашц ащ й'а а'*
|3 Ш сю Ша ей ею 0ю ею ек
ицу и твоё милостивное предстатель-ство во веки веков. Аминь.
Молитва 2
О всечестный и преблажённый от​че наш Алексйе, дивный старче Мос​ковский и всея Церкви Россййския по-хвало и радование! Вёлию любовь ко Господу имея, заветы евангельския непреложно исполняя, душу твою за паству полагал есй, милеющим серд​цем болёзнуя о всех, просящих твоея помощи. Приимй малое: сие моление наше, и яко в земном житии твоём отирал есй всяку слезу, облегчал есй всяку скорбь, так и ныне милосердый молитвенниче и ходатаю наш, возьми тяготы, болезни и скорби наша, ис​полни страждущая сердца радостию,

 
ю ею Ш
умоли человеколюбца Бога о проще​нии безчйеленных прегрешений на​ших, да очистив душу покаянием, к деланию доброму приступим. Ей, старче благйй, буди и нам пастырем добрым, наставляя на стезю спасения, да молитвами твоими безпорочно ^пройдем путь жития нашего и обря-щем Отечество Небесное, идёже ты со ангелы и/ всеми святыми предстой-щи Престоду Святыя Троицы, славя-ще Безначального Отца со Единород​ным Его Сыном и Пресвять1м, и Бла​гим, и Животворящим Его Духом во веки веков. Аминь.
